Təhsil
Metodoloji izahlar
Məktəbəqədər təhsil müəssisələri – məktəb yaşına çatmamış uşaqların erkən yaş dövründən intellektual, fiziki və psiхi inkişafını, sadə əmək vərdişlərinə yiyələnməsini, istedad və qabiliyyətinin üzə çıхarılmasını, sağlamlığının qоrunmasını, estetik tərbiyəsini, təbiətə və insanlara həssas münasibətinin fоrmalaşmasını təmin edən müəssisələrdir. 
Məktəbəqədər təhsil müəssisələrində uşaqlar – ilin əvvəlində tərtib edilən siyahıya düşən məktəbəqədər yaşlı uşaqlar, həmçinin bu müəssisələrdə birinci sinif proqramı üzrə təhsil alanlar aid edilirlər.

Ümumi təhsil müəssisələri – uşaqlara və gənclərə savad, hərtərəfli inkişaf və estetik tərbiyə verən müəssisələrdir. Ümumi təhsil müəssisələri bir və bir neçə təhsil proqramı əsasında təhsil prosesini həyata keçirir. Ümumi təhsil müəssisələrinə ibtidai, ümumi orta və tam orta ümumtəhsil məktəbləri, ümumtəhsil internat məktəbləri, xüsusi məktəblər və xüsusi internat məktəbləri, sağlamlıq imkanları məhdud uşaqlar üçün xüsusi məktəblər və internat məktəbləri, xüsusi qayğıya ehtiyacı olan uşaqlar üçün müəssisələr, istedadlı uşaqlar üçün məktəblər, gimnaziyalar, liseylər aid edilir. 

Peşə təhsil müəssisələri (peşə məktəbləri və peşə liseyləri) – əmək bazarının tələbatına uyğun olaraq, ümumi orta təhsil və tam orta təhsil bazasında müxtəlif sənətlər və kütləvi peşələr üzrə ixtisaslı işçi kadrların hazırlanmasını təmin edir. 

 Peşə təhsil müəssisələrinə icbari təhsili başa vuran, sənətə meylli, müxtəlif istehsal sahələrində peşə hazırlığını artırmaq  istəyən, həmçinin peşəni dəyişdirmək arzusunda olan gənclər qəbul olunurlar.

Orta ixtisas təhsili müəssisələri (kolleclər) -  Orta ixtisas təhsili cəmiyyətin və əmək bazarının tələbatına uyğun olaraq, ümumi orta təhsil və tam orta təhsil bazasında ayrı-ayrı fəaliyyət sahələri üçün müxtəlif ixtisaslar üzrə orta ixtisas təhsilli mütəxəssis hazırlığını təmin edir. Bunlara sənaye, tikinti, nəqliyyat, kənd təsərrüfatı, iqtisadi, pedaqoji, musiqi, mədəni-maarif kollecləri, tibb və xoreoqrafiya məktəbləri aiddir. 

Orta ixtisas təhsili haqqında sənəd ali təhsil müəssisəsinə daxil olmaq hüququ yaradır və növbəti təhsil pilləsində ali təhsil almaq üçün əsas sayılır.

Ali təhsil müəssisələrinə akademiyalar, universitetlər və institutlar aiddir. Ali təhsil pilləsində cəmiyyətin və əmək bazarının tələbatı nəzərə alınmaqla yüksək ixtisaslı mütəxəssislərin və elmi-pedaqoji kadrların hazırlığını həyata keçirir və bu hazırlıq “Bakalavriat” (əsas (baza ali) tibb təhsili), “Magistratura” (rezidentura)    və “Doktorantura” ” (adyunktura) səviyyələridir.

Qeyri-dövlət ali və orta ixtisas təhsili müəssisələrinə dövlət lisenziyasına malik olan ali və orta ixtisas təhsil müəssisələri aiddir.

Təhsil müəssisələrində təhsil alanların sayına ümumi təhsil, orta ixtisas, ilk peşə-ixtisas və ali təhsil müəssisələrdə təhsil alan və tədris ilinin əvvəlində siyahıya düşənlər aid edilirlər.

Orta ixtisas və ali təhsil müəssisələrdə təhsil alan tələbələrin ümumi sayına Azərbaycan Respublikasında təhsil alan xarici vətəndaşlar daxil edilməmişdir. 

Təhsil müəssisələrinə qəbul – tədris ilində təhsil almağa qəbul edilən şəxslərin sayının göstəricisidir. Qəbul olunanların sayına ikinci ilə qalanlar və əvvəl oxuyanların sayından yenidən təhsilə qayıdanlar daxil edilmir.

Təhsil müəssisələrindən buraxılış - təhsil müəssisələrində müvafiq təhsil (ixtisas) alaraq həmin müəssisəni bitirmiş şəxslərin sayı nəzərdə tutulur. Tam orta ümumi təhsil müəssisələrini (gimnaziyaları, liseyləri) bitirmiş ali təhsil müəssisələrinə, həmçinin ilk peşə-ixtisas və orta ixtisas təhsili müəssisələrinə daxil olmaq hüququ verən tam orta təhsil haqqında attestat alırlar. Orta ixtisas təhsili müəssisələrini (texnikumlar, kolleclər), eləcə də  ali təhsil müəssisələrini bitirənlərə diplom və ixtisasa uyğun olaraq mütəxəssis adı verilir.

Doktorantura ali təhsilin ən yüksək səviyyəsi оlmaqla elmi və elmi-pedaqоji kadrların hazırlanmasını, iхtisas və elmi dərəcələrin yüksəldilməsini təmin edir. 

Doktorantura təhsili ali təhsil müəssisələrində və elmi təşkilatlarda yaradılan doktoranturalarda həyata keçirilir və müvafiq elmi dərəcənin verilməsi ilə başa çatır. Elmi dərəcələr ali təhsil müəssisələrində və elmi təşkilatlarda fəaliyyət göstərən dissertasiya şuralarının vəsatəti əsasında qanunvericiliyə uyğun olaraq verilir. 

Azərbaycan Respublikasında fəlsəfə doktoru və elmlər doktoru elmi dərəcələri göstərilməklə müəyyən edilmişdir. 

